
Kumaravirachitam Parvati Stava

குமாரவிரசிதம் பார்வதீஸ்தவ:

உமா கௌ³ரீ மஹாகாலீ மஹாகௌ³ரீ ஶிவா ஸதீ ।
ஶர்வாணீ சண்டி³கா து³ர்கா³ ருத்³ராணீ கி³ரிகந்யகா ॥ 1॥
ம்ரு’டா³நீ பார்வதீ மாயா மஹாமாயா மஹேஶ்வரீ ।
அபர்ணா ஶாம்ப⁴வீ ப⁴த்³ரா ஶுபா⁴ த்ரிபுரபை⁴ரவீ ॥ 2॥
ஶ்ரீ:ஸர்வமங்க³ளா லக்ஷ்மீ: ப⁴வாநீ த³க்ஷகந்யகா ।
ஆர்யா ஹைமவதீ சேதி ஸ்ம்ரு’த்வா ஜயமவாப்நுயாத் ॥ 3॥
ஏகைகமபி யந்நாம கௌ³ர்யாஸ்தத்³து:³க²நாஶகம் ।
ஜயத³ம் த⁴நத³ம் சைதத் ஆயுர்வ்ரு’த்³தி⁴கரம் பரம் ॥ 4॥ (ஜயப்ரத³மித³ம் சைதத்)

தத:குமார தாம் கௌ³ரீம் ஸ்ம்ரு’த்வா யுத்³தா⁴ய யாஹி தே ।
ஜயோ ப⁴வத்யஸந்தி³க்³த⁴ம் தந்நாம ஜயத³ம் யத:॥ 5॥
ஸ்ம்ரு’த்வாபி கௌ³ரீம் கி³ரிராஜகந்யாம் த⁴ந்யாம் ச மாந்யாம் ச கலங்கஶூந்யாம் ।
து³ர்கா³மநந்யாமபி பா⁴வயந்த:ஸத்³யோ ப⁴வந்த்யேவ ஹி பா⁴க்³யவந்த:॥ 6॥
ஸ்ம்ரு’த்வாபி யாம் பாதகமாக³ரேப்⁴யோ நிர்க³த்ய ஸங்க³த்ய ச ஸௌக்²யஸங்கை: ⁴ ।
ஸ்வர்க³ம் ஸமேத்யாப்யபவர்க³மேத்ய திஷ்ட²ந்தி பா⁴க்³யேந நரா: ஶிவாக்³ரே ॥ 7॥
யத்³த்³ரு’ஷ்டிபாதேந ஜக³த்ஸமஸ்தமுத்பந்நமேதத் பரிபாலிதம் ச ।
கல்பாவஸாநே ப்ரலயம் ப்ரயாதி ஸா தே³வதா மங்க³ளதே³வதா யா ॥ 8॥
யத்பாத³பத்³மஸ்மரணம் முநீநாம் தபஸ்யயா கேவலமம்பி³கா ஸா ।
ஸ்ம்ரு’தா ஸதா³ஸர்வஸுக²ப்ரதா³த்ரீ ஸைஷா விதா⁴த்ரீ ஸுக²ஸாக³ராணாம்॥ 9॥
யாமந்நபூர்ணாம் ப்ரவத³ந்தி தே³வா:ஸ்துவந்தி க³ந்த⁴ர்வக³ணாமுநீந்த்³ரா: ।
மர்த்யாஶ்ச தத்பாத³ரஜ:ப்ரஸாதா³த் ரமாதி³பி:⁴ ஸா க²லு பூஜநீயா ॥ 10॥ (ரமாத³ய:)

யஸ்யா: கடாக்ஷப்ரஸரேண த⁴ந்யோ தீ³நோ த³ரித்³ர: க்ரு’பணோऽபி த⁴ந்ய: ।
மாந்ய:ஸுராணாம் த⁴நஸாக³ராணாமதீ⁴ஶ்வர:ஸ்யாதி³தி தாம் ப⁴ஜாம்யாம் ॥ 11॥
யத்பாத³பத்³மாம்பு³ஜரேணுலேஶம் த³தா⁴ர ஶௌரிர்த்⁴ரு’தகூர்மரூப: ।

குமாரவிரசிதம் பார்வதீஸ்தவ:

ஶேஷ:ஸஹஸ்ரேண த³தா⁴ர மூர்த்⁴நா ஸைபா ப⁴வாநீ ஶுப⁴ராஜதா⁴நீ ॥ 12॥
குலாசலை: மேருஸமாநதை⁴ர்யை:அதிப்ரயத்நேந விபு⁴க்³நகாயை: ।
யத்பாத³பத்³மாம்பு³ஜரேணுஶைலோ த்⁴ரு’தோ முதா³ஸா கி³ரிஜா ஸதா³ऽம்பா³॥ 13॥
தி³க்³த³ந்திபி⁴ர்யத்பத³பத்³மரேணு: த்⁴ரு’த:ஸ்வகும்ப⁴ஸ்த²லபங்கிலோऽபி ।
மதா³ம்பு³தா⁴ராபரிவீதகா³த்ரை: தத்³தா⁴ரணாயாஸக³தை:ஸ்வதந்த்ரை:॥ 14॥
யத்பாத³பத்³மாம்பு³ருஹார்சநாய ரத்நாகரோ நூதநரத்நஜாலம் ।
ஸம்பாத³யத்யந்வஹமாத³ரேண ஸா கிம் ந கௌ³ரீ தவ பூஜநீயா ॥ 15॥
॥ இதி ஶிவரஹஸ்யாந்தர்க³தே குமாரவிரசிதம் பார்வதீஸ்தவ:ஸம்பூர்ண:॥
- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । பூர்வார்த⁴ம் । அத்⁴யாய: 13। 29-

